
	   ОБЩЕСТВЕННОЕ ОБЪЕДИНЕНИЕ

«КАЗАХСТАНСКИЙ ОТРАСЛЕВОЙ ПРОФЕССИОНАЛЬНЫЙ СОЮЗ РАБОТНИКОВ ОБРАЗОВАНИЯ И НАУКИ»


           АТҚАРУ КОМИТЕТІ                                                   ИСПОЛНИТЕЛЬНЫЙ  КОМИТЕТ
                                                      ҚАУЛЫ      ПОСТАНОВЛЕНИЕ
26.08.2015 ж.                                                                                                          №  4  т. 1
Еңбек заңнамасының орындалуына 

қоғамдық бақылауды және құқықтық 

жұмысты ұйымдастыру туралы 

Қазақстандық салалық білім және ғылым қызметкерлері кәсіподағының Атқару комитеті Кәсіподақ төрайымының орынбасары В.Ф.Беженаровтың Салалық Кеңестің және кәсіподақтың құрылымдық ұйымдарының құқық қорғау жұмыстары жөніндегі ақпаратын тыңдап және талқылап, Кәсіподақтың мүшелік ұйымдарының басшылары Кәсіподақ қызметінің  2014-2019 жылдарға арналған Негізгі бағыттарын жүзеге асыра отырып, сала қызметкерлерінің құқықтары мен мүдделерін қорғау және өкілдік ету жөніндегі жұмысты ұйымдастырғанын атап көрсетеді.  Салалық Кеңес пен мүшелік ұйымдар құқықтық қызметті құру, еңбек заңнамасын бұзушылықты ескерту және оған жол бермеу жөнінде кәсіподақ заңгерлері қызметтерінің нәтижелілігін арттыру, жұмыс берушілердің еңбек заңнамасын,  ұжымдық шарттар мен келісімдер жағдайларын орындауға қоғамдық бақылауды күшейту жөнінде нақты жұмыстар атқарды.  
Кәсіподақтың XIII съезінің шешімдерін әрі қарай орындау мақсатында, Қазақстандық салалық білім және ғылым қызметкерлері кәсіптік одағының Атқару комитеті
ҚАУЛЫ  ЕТЕДІ:

      1. «Қазақстандық салалық білім және ғылым қызметкерлерінің кәсіптік одағы» ҚБ құқықтық қызметі туралы Ережесі бекітілсін (№1 қосымша). 

      2. «Қазақстандық салалық білім және ғылым қызметкерлерінің кәсіптік одағы» ҚБ мүшелік ұйымдарындағы еңбек заңнамасының орындалуына қоғамдық бақылауды ұйымдастыру жөніндегі Нұсқаулық бекітілсін (№2 қосымша). 
3. Кәсіподақтың мүшелік ұйымдарының басшыларына:

     3.1. Кәсіподақтың Атқару комитетінің 2014 жылғы 14-қарашадағы «Кәсіподақтың мүшелік ұйымдарының үлгілі штаттарын бекіту жөніндегі» қаулысына сәйкес мүшелік ұйымдардың аппараттары білікті заңгерлерді іріктеп жинақтаумен қамтамасыз етілсін.  
     3.2. Жергілікті орындарда еңбек заңнамасының орындалуына қоғамдық бақылауды ұйымдастыру жөніндегі Нұсқаулықтың орындалуы, құқықтық қызмет туралы Ереженің тәжірибелік жүзеге асырылуы бойынша қажетті жұмыстар жүргізілсін.   

     3.3. Жоспарлы, жоспардан тыс тексерулер жүргізу, сондай-ақ бақылаудың өзге де нысандары арқылы еңбекті қорғауға, қауіпсіздік техникасына, жұмыс берушілердің еңбек заңнамасын қағалауына, ұжымдық шарттар, келісімдер жағдайларының орындалуына кәсіподақтық бақылауды жүзеге асыру жөніндегі белсенді жұмысты жүргізу ұйымдастырылсын.   
     3.4. Мемлекеттік еңбек инспекциясымен бірге сала ұйымдарында еңбек заңнамасының қадағалануына бірлескен тексерулер жүргізілсін. Кәсіподақтың және кәсіподақ мүшелерінің құқықтарын бұзушылық фактілері анықталған (расталған) жағдайда  тез арада мемлекеттік бақылау және қадағалау органдарына хабарлансын, ал әрекетсіздік танытып немесе мемлекеттік билік органдарының шешімімен келіспеген жағдайда Кәсіподақ мүшелерінің мүдделері сот органдарында қорғалсын.     
    3.5. Мүшелік ұйымдардың уәкілетті органдарының жұмыс жоспарларына жеке бөлім түрінде құқықтық жұмыс қосылсын. 
    3.6. Бастауыш ұйымдарға Салалық Кеңес пен Кәсіподақ құрылымдарының кәсіподақ мүшелері – қызметкерлердің құқықтары мен заңды мүдделерін қорғау жөніндегі жұмысы туралы ақпарат шұғыл түрде жеткізілсін. 
     4. Салалық Кеңестің аппаратына (М.Т.Амантаева, В.Ф.Беженаров):
     4.1. Кәсіподақтың мүшелік ұйымдарына тәжірибелік көмек көрсету мақсатында құқықтық қызметтің құқық қолданушылық тәжірибесін қорытып тарату қамтамасыз етілсін. 
      4.2. Мүшелік ұйымдарға әдістемелік көмек көрсету мақсатында құқық қорғау жұмысының сұрақтары бойынша мерзімдік ақпараттық бюллетеньдерді әзірлеу тәжірибеге енгізілсін.  
      4.3. Кәсіподақтар туралы заңнама және еңбек заңнамасының сұрақтары бойынша аймақтарда көшпелі семинарлар өткізу тәжірибесі жалғастырылсын. 
      5. Осы қаулының орындалуын бақылау Кәсіподақ төрайымының орынбасары В.Ф.Беженаровқа жүктелсін. 
Төрайым                                                                                   М.Т. Амантаева

 
